
〈臣謇謇匪躬之故。將以安主定時保存社稷者也是以爲人臣而欺其君者。刑罰不足以爲誅。爲人主而逆其諫者。靈厲不足以爲謚。伏惟明公虛〉

〈心下士。開懷納善欵誠以著而逆耳之言未入於聽。豹伏思晉政漸鈌。始自元康以來宰相在位未有一人。獲終乃事勢使然未爲輙有不善也。今〉

〈公剋平禍亂。安國定家。故復因前傾敗之一法。尋中間覆車之欲軌。欲兾長存。非所敢聞。今河間樹根於關右成都盤桓於舊魏新野大封於江漢三〉

〈靣。貴王各以方剛强盛並典戎馬處險害之地且明公興義討逆。功蓋天下。聖德光茂。名震當世。今以難賞之功。挾震主之威。獨據京都專執大權〉

〈進則亢龍有悔退則蒺藜生庭。兾此求安。未知其福。敢以淺見陳冩愚情昔武王伐紂。封建諸侯爲二伯。自陝以東周公主之。自陝以西召公主之〉

〈及至其末。霸國之世。不過數州之地。四海强兵。不敢入闚九鼎。所以然者。天下習於所奉故也。今誠能尊用周法以成都爲北州伯。綂河北之王侯。〉

〈明公爲南州伯。以攝南土之官長。各因本職。出居其方。樹德於外。盡忠於内。𡻕終率所領而貢於朝。簡良才。命賢雋。以為天子百官。則四海長寧。萬〉

〈國幸甚。明公之德當與周召。同其至美。危敗路塞。社稷可保。願明公思高祖納婁敬之策。悟張良履足之謀。逺臨深之危。保泰山之安。若合聖思宛〉

〈許可都也。書入無報。豹重牋曰。豹書御已來十有二日。而聖㫖高逺。未垂採察。不賜一字之令。不勑可否之宜。蓋霸王之神寳。安危之秘術。不可須〉

〈臾而忽者也。伏思明公挾大功。抱大名。懷大德。執大權。此四大者。域中所不能容賢聖所以戰戰兢兢。日吴不暇食。雖休勿休者也。昔周公以武王〉

〈爲兄。成王爲君。伐紂有功。以親輔政。執德弘深。聖思愽逺。至忠至仁。至孝至敬。而攝事之日。四國𣴑言。離主出奔。居東三年。賴風雨之變。成王感悟。〉

〈若不遭皇天之應。神人之察。恐公旦之禍未知所限也。至於執政。猶與召公分陝爲伯。今明公自視功德。孰如周公。且元康巳來。宰相之患。危機竊〉

〈發。不及容思。宻禍潜起。辄在呼噏。豈復晏然。得全生計。前鑒不逺。公所親見也。君子不有逺慮。必有近憂。憂至乃悟悔無所及也。今若從豹此策。皆〉

〈遣王侯之國。北與成都。分河爲伯。成都在鄴。明公都宛。寬方千里。以與圻内。侯伯子男。小大相率。結好要盟。同奬皇家。貢御之法。一如周興。若合聖〉

〈規。可先㫖與。成都共論。雖以小才。願備行人。昔厮養燕起之微者耳。百里奚秦楚之商人也。一開其說。兩國以寧。况豹雖陋大州之綱紀。加明公起〉


〈事。險難之主簿也。故身雖輕其言未必否也。冏令曰。得前後白事具意輒别思量也。會長沙王乂至於冏案上見豹。謂冏曰。小子離開骨肉。何不銅〉

